
Аннотация: Ушбу мақолада мамлакатимизда етиштирилаётган мевалардан 

данагини ажратишга мўлжалланган энергиятежамкор машинани тадқиқот 

натижалари келтирилган. 

Президентимиз Ш.М.Мирзаёевнинг ислоҳотлари натижаси ўлароқ, сўнгги 

йилларда мамлакатимизда қишлоқ хўжалиги маҳсулотларини ишлаб чиқариш ва 

уларни қайта ишлаш жараёнлари жадал суръатлар билан ривожланиб бормоқда. 

Айниқса замонавий боғ ва токзорларнинг кенгайтирилаётганлиги, мева ва узум 

навларининг янги навларини интенсив усулда етиштирилаётганлиги натижасида 

хосилдорлик ортиб бормоқда. Ҳозирда Фзбекистонда йилга 660000 тонна ўрик, 

134000 тонна олхўри ва 226000 тонна шафтоли етиштирилмоқда. Жонажон 

Фзбекистонимизда етиштирилаётган ўрик, шафтоли, олхўри меваларига нафақат ички 

бозорда, балки ҳорижий давлатларда кўплаб ҳаридорлар мавжуд. Ушбу 

етиштирилган маҳсулотларнинг 50% дан ортиқ қисми қайта ишланмоқда. Ушбу 

меваларни қайта ишлаш жараёнида мевалардан данакларини ажратиб олиш 

жараёни етарлича ҳал қилинмаганлиги боис одамларнинг қўл меҳнати эвазига 

мевалардан данакларини ажратиб олинмоқда. Бу эса кўп вақт талаб қилиш билан 

бирга, маҳсулот таннархининг ошишига ва сифатига салбий таъсир кўрсатмоқда. 

Шунингдек, мевалардан данагини ажратиб олиш жараёни тўғри ташкил 

қилинмаганлиги сабабли ҳар йили 100 минг тоннадан ортиқ ўрик, олхўри ва шафтоли 

данаклари чиқитга чиқарилмоқда. Маълумки, меваларнинг мағизилари қимматбаҳо 

озуқавий моддалар, минерал ва витаминлар манбаи ҳисобланади. Уларнинг 

таркибидаги оқсил миқдори 25% бўлиб, курка гўштиники билан бир хил. 

Меваларнинг мағизи таркибида 60% гача ёғ бўлиб, ривожланган давлатларда озиқ-

овқат, парфюмерия ва фармацевтика саноатида кенг қўлланилиб келмоқда.  

Шунинг учун ҳам мевалардан данакларини ажратиб олиш долзарб 

муаммолардан биридир. Мевалардан данакларини ажратадиган машиналар бўйича 

тадқиқотлар Хитойлик, Украиналик тадқиқотчилар томонидан ўрганилган. 

Тадқиқотчилар томонидан мевалардан данакларини ажратишни 

механизациялаштириш бўйича бир қанча қурилмалар  таклиф этилган, лекин 

конструкциясида маълум камчиликлар мавжудлиги сабабли улар ишлаб чиқаришга 

жорий этилмаган. Шунингдек, мавжудлари ҳам хорижда ишлаб чиқарилганлиги 

сабабли қурилмаларнинг таннархи қиммат бўлиш билан бирга мамлакатимизда 

етиштирилган меваларни қайта ишлаш учун мўлжалланмаган.  

Мевалардан данагини ажратадиган машиналарда данакларни ажратиш 

жараёнини илмий жиҳатдан тадқиқ этиш билан Республикамизда ҳозирга қадар 

етарли даражада шуғулланилмаганлиги ва тегишли маълумотларнинг камлиги, 

данакларни мевалардан ажратиш жараёни кўпроқ унинг физик-механик хоссаларига 

боғлиқлиги ҳамда бошқа уруғлардан фарқ қилишини ҳисобга олиб, мевалардан 

данагини ажратиш жараёнини  назарий  жиҳатдан тадқиқ этиш лозим. 

Наманган муҳандислик-қурилиш институти “Технологик машиналар ва 

жихозлар” кафедраси жамоаси мамлакатимизда етиштирилаётган мевалардан 

данакларини ажратишга мўлжалланган энергиятежамкор қурилманинг яратиш 

бўйича илмий-тадқиқот ишларини олиб бормоқда.  

Тадқиқотлар шуни кўрсатмоқдаки, илгари ишлаб чиқилган машиналар ва 

технологиялар, меваларнинг данакларини шикастлантирмасдан ажратиб олиш 

жараёнига барабанларнинг диаметри, айланишлар сони, барабанлар орасидаги 

тирқиш, барабанларнинг айланиш тезлиги, данакларнинг физик-механик хоссалари 

каби параметрлар таъсир кўрсатади. Жараённи ўрганишда данакларнинг ўлчамлари, 

яъни, узунлиги, эни ва қалинлигининг турлича бўлишини инобатга олиш керак 

бўлади.  

Бугунги кунда жамоамиз қурилманинг конструктив схемасини ишлаб чиқиш, 

унинг параметрларини асослаш, назарий тадқиқотлар натижалари асосида 

қурилманинг ишчи қисмлари параметрлари ва технологик иш режимларини асослаш, 

унинг техник ва энергетик кўрсаткичларини аниқлаш бўйича тадқиқот ишлари олиб 

борилмоқда.  

Ушбу машинанинг қисмлари маҳаллий хом ашёлардан республикамиздаги 

қишлоқ хўжалик машинасозлиги корхоналарида тайёрлаш мумкин. Натижада 

хориждан олиб келинадиган, импорт ўрнини боса оладиган ва нисбатан 2-3 баробар 

арзон бўлишини ҳамда қўшимча иш ўринлари яратилишини таъминлайди. 

Шунингдек машинани ишлаб чиқаришга жорий қилиш натижасида мевалардан 

данакларни ажратиш технологияси яратилади, шунингдек, иш унумдорлиги 5 мартага 

ортади, меҳнат ва эксплуатацион харажатлар  35-40% камаяди. 

